
  
  

हिन्दी में लिखित चिकित्सा शास्त्र की पुस्तकों का विमोचन

चर्चा में क्यों? 
9 मई, 2023 को मध्य प्रदेश के उच्च शिक्षा मंत्री डॉ. मोहन यादव ने अटल बिहारी वाजपेयी हिन्दी विश्वविद्यालय एवं मध्य प्रदेश राज्य पशुधन एवं कुक्कुट
विकास निगम द्वारा आयोजित मातृभाषा हिन्दी में चिकित्सा विज्ञान की पुस्तकों के विमोचन कार्यक्रम में विभिन्न पुस्तकों का विमोचन किया।

प्रमुख बिंदु 
विमोचित पुस्तकों ‘डायलिसिस तकनीशियन’, ‘आपरेहान थियेटर तकनीशियन’एवं ‘एक्सरे तकनीशियन’को डॉ. गणेशराम मेहर द्वारा लिखा गया है।
वहीं डॉ. प्रेमचंद सवर्णकार द्वारा ‘परिचयात्मक रोग विकृति विज्ञान और आधुनिक नैदानिक जाँचे’ पुस्तकों को लिखा है और डॉ. सुरेश तिवारी द्वारा
‘पंच कर्म चिकित्सा के आधारभूत सिद्धांत’तथा डॉ. ए.के. द्विवेदी द्वारा ‘मानव शरीर रचना विज्ञान’पुस्तकों को लिखा है। 
उल्लेखनीय है कि राष्ट्रीय शिक्षा नीति-2020 में मातृभाषा, प्रांतीय भाषा, भारतीय भाषाओं, अनुवाद एवं व्यवसायिक पाठ्यक्रमों को महत्त्व दिया जा
रहा है। 
मध्य प्रदेश में चिकित्सा जैसे तकनीकी-व्यावसायिक पाठ्यक्रमों की पुस्तकों का हिन्दी में लेखन और अनुवाद का कार्य जारी है।  
मध्य प्रदेश हिन्दी ग्रंथ अकादमी एवं अटल बिहारी वाजपयी हिन्दी विश्वविद्यालय भोपाल द्वारा किया गया यह नवाचार सराहनीय है।  
ज्ञातव्य है कि मध्य प्रदेश देश का पहला राज्य है जिसने हिन्दी में भी मेडिकल की पढ़ाई की शुरूआत की है। 16 अक्तूबर, 2022 को भोपाल में
केंद्रीय गृह एवं सहकारिता मंत्री अमित शाह एमबीबीएस प्रथम वर्ष की हिन्दी पुस्तकों का विमोचन किया था।

